КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса автономнöй учреждениеяслысь вöрзьöдны позяна вывті дона эмбур сикас тöдмалан пöрадок йылысь

 "Автономнöй учреждениеяс йылысь" Федеральнöй оланпаслöн 3 статьяса 3 юкöн серти да "Автономнöй учреждениеса вöрзьöдны позяна вывті дона эмбур сикас тöдмалан пöрадок йылысь" Россия Федерацияса Правительстволöн 2007 во май 31 лунся 337 №-а шуöмлöн 4 пункт серти Коми Республикаса Правительство шуис:
1. Индыны, мый Коми Республикаса автономнöй учреждениеясса вöрзьöдны позяна вывті дона эмбур сикасъяс тöдмавсьöны тайö шуöмлöн 2 пункт серти  Коми Республикаса государственнöй эмбурöн веськöдлан органöн Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм (артмöдöм) Коми Республикаса государственнöй органъяслöн вöзйöмъяс серти, кодъяс индöм ногöн веськöдлöны организационно-методическöя, координируйтöны да видзöдöны Коми Республикаса автономнöй учреждениеяслöн удж бöрся.

2. Индыны, мый тайö шуöмлöн 1 пункт серти Коми Республикаса автономнöй учреждениеяслысь вöрзьöдны позяна вывті дона эмбур сикас тöдмалігöн колö пыртны сэтчö:
вöрзьöдны позяна эмбур, кодлöн балансöвöй доныс 50 сюрс шайтысь унджык;

вöрзьöдны позяна мукöд эмбур, кодлöн балансöвöй доныс лоö 50 сюрс шайтысь этшаджык, мыйтöг Коми Республикаса автономнöй учреждениелы ассьыныс медшöр уджсö нуöдны лоö тöдчымöн сьöкыд;

эмбур, кодöс босьтöны законодательствоöн индöм торъя пöрадок серти, сы лыдын Коми Республикаса государство киын кутан да Россия Федерацияса музей фондлöн государственнöй юкöнö пыртан музейнöй коллекцияяс да музейнöй предметъяс, история да культура памятникъясöн индöм ногöн лоысь библиотечнöй фондъяс, Коми Республикаса архив фондысь документъяс.

Та дырйи вöрзьöдны позяна вывті дона эмбурöн оз вермы лоны эмбур, мый абу индöма Коми Республикаса автономнöй учреждениелысь медшöр удж нуöдöм вылö, а сідзжö Коми Республикаса автономнöй учреждениеöн ньöбöм эмбур чöжöс тшöт весьтö, мый босьтöма устав серти удж нуöдöмöн.

